
worden / vnd durch bestalte Personen / als
sie vber der Taffel an lustigsten gewesen zwischen
8 vnd 9 vhr abends den Wallensteiner / Graffen 
Tertzschky / Graff Kinßky / Obr. Illo / vnd noch
etliche Officirer mehr meuchlerisch vnd mörderischer
weise ermorden vnd vmbbringen lassen / also 
daß weil alle wachten so scharff bestellet gewesen /
kein einiger davon kommen / seyn auch die Thore
von Breunerischen Regiment so verwahret worden /
daß kein Mensch inner 2. Tagen zu Eger auß
oder eingekont / dahero vnter der Armee itzo grosse
vneinigkeit / vnd eines wieder das andere / vnd sich
keins von den andern wil commandiren lassen / dahero
dann weil sie in solcher confusion / vnnd die
Schwedischen jhnen auff dem halse seyn / sie sich
nicht wohl in eine rechte Verfassung stellen können /
in Böhmen gehet es auch nicht anders zu / plündert
eins das andere / vnd ist die Stad Praga wegen
einer General Plünderung in grosser gefahr.


P. S.

Wallensteiner ist nicht bey dem Blutpancket
gewesen / sondern so bald dieses verrichtet / ist
einer so nur vor 4 Tagen von Wallensteiner zum
Obristen gemacht worden / mit einer Partisane

